
 Esi esia nye Kuɖagbe zã me la, medo ŋugbe etsɔ fiẽ be…mele nu
ƒo ge, ne Aƒetɔ aɖe mɔ, fiẽ sia, le tanya sia ŋu be Asinuŋɔŋlɔ Ɖe

Gli Ŋu. Ele vevie ŋutɔ oo, míate ŋu awɔ kwasiɖa geɖe le tanya la dzi,
evɔ míaɖe ekɔgo ɖa gbeɖe o. Gake madze agbagba ana akpa suea ɖe
le eŋu fiẽ sia, to Gbɔgbɔ Kɔkɔe ƒe kpekpeɖeŋu me. Ke azɔ medi be
maxlẽ nu le Daniel me, ta 5 lia kple kpukpui 25 lia. Ke Eyi dzi alea:

Nusi wòŋlɔ la enye si, MENE, MENE, TEKEL, UFARSIN.
Ke azɔ Aƒetɔ la natsɔ Eƒe yayrawo akpe ɖe Nuxexlẽ la ŋu.

2 Ke nyemenya ne mía nɔviŋutsu nyuie, dzikpɔla si le afisia, ate
ŋu atsì akaɖi sesĩe siawo dzaa ko o. Mele…Eklẽ ɖe go sia dzi tututu.
Akpe na wò, enyo ŋutɔ. Nyemete ŋu le ƒuƒoƒea kpɔm o. Ekema ne
mele nu ƒom na amea ɖe la, medina be manɔ eƒe ŋkume kpɔm ne
mele nu ƒom. Ðeko wòle abe ɖe metsa ka kple ameawo tɔxɛ ene.
3 Azɔ míeka ɖe mía Aƒetɔ dzi, fiẽ sia, esime míele agbagba dzem
be matsɔ nye ɣeyiɣi aƒo nu tso tanya sia ŋu. Menya be enye tanya
gã aɖe. Eye wònye nyanyuikaka ƒe subɔ-…tanya aɖe, ke menye na
Mawume dɔyɔyɔ o, gake eli na Mawume dɔyɔyɔ gãtɔ kekeake. Ŋutilã
si le dɔ lém wu si menya fiẽ sia la, enye mía Aƒetɔ Yesu ƒe gbɔgbɔme
Ŋutilã, si le anyigba sia dzi; evuvu yaʋayaʋa, hegbã gudugudu, ale
gbegbe be ehiã Mawu ƒe dɔyɔyɔ vavã.
4 Azɔ, míaƒe tanya fiẽ sia la dze egɔme le Babylon. Eye gbã la
Babilon, eye fifia hã, enɔ Sinear. Eye woyɔe gbã be, “Mawu ƒe agbo,”
Babel. Babel, eye emegbe woyɔe be Babylon, esi gɔme enye “tɔtɔtɔtɔ.”
Eye Babilon dze le Biblia ƒe dzitɔtɔ me, le Mose I me, eye edze le Biblia
ƒe domedome, eye egadze le Biblia ƒe nuwuƒe, le Agbalẽ mlɔetɔa me,
Nyaɖeɖefia. Eye esi wòto Biblia katã me ta la, ele be wòganɔ anyi
egbeegbe.
5 Eye, nusianu si le anyigba dzi, egbe hã, le gbɔgbɔmenuwo gome,
abe Mawu ƒe Gbɔgbɔ kple abosam ƒe gbɔgbɔ ene, eye kɔnyinyiwo katã
kple nusianu si le mía si egbe le xexeame la, dze egɔme le Mose I me.
Mose I gɔme enye “gɔmedzedzea.” Eye numawo katã, tɔgbɔ be ŋkɔa
to vovo eye nɔnɔmea tovovo hã, gake gbɔgbɔ ɖeka ma si dze egɔme
le Mose I mee, he esia ɖe go. Ke ɖeko wòle abe ati aɖe si le tsitsim, va
ɖo eƒe ɖɔme, afisi wòva ɖo eƒe kɔkɔƒe wu le le nuwuwu, hena Mawu
ƒe ʋɔnudɔdrɔ̃ gãwo, afisi Wòaɖɔ nuwo katã ɖo le. Eye nusiwo katã si
gɔmedzedze le la nuwuwu hã le wo si. Nusiwo si gɔmedzedze mele
o la ko sie nuwuwu mele o.

6 Numa tae Kristotɔ si—si wogbugbɔ gadzi la nuwuwu meli nɛ o,
elabena Agbe Mavɔ le esi. Eye Agbe Mavɔ nye Mawu Ŋutɔ ƒe Agbe
ƒe akpaa ɖe, elabena Mawu li Mavɔ. Ke nyagbe ɖeka ma, Helagbe
ƒe nyagbe Zoe gblɔ be “Mawu ƒe Agbe,” esime Yesu ƒo nu gblɔ
bena, “Mena Agbe Mavɔ wo,” nyagbe ma kee wogazã. Eyata, amesi
wogbugbɔ gadzi la, eƒe gbɔgbɔ trɔ, eye wòtrɔ zu Mawu ƒe akpaa ɖe,
ale gbegbe be enye Mawu ƒe vi. Eye ele Mavɔ ko abe alesi Mawu
le Mavɔ ene, elabena enye Mawu ƒe akpaa ɖe, to eƒe Dzidzi me, eƒe
Dzidzi gbɔgbɔmetɔa.
7 Azɔ, ŋutsua ɖee tu Babilon esi ŋkɔe nye Nimrod, amesi nye Ham
ƒe vi, amea ɖe si vɔɖ̃i ŋutɔ.
8 Eye Babilon nye xexeame ƒe fiadu kpɔ. Esime wotu du gã sia ɖe
afima la, du suewo katã, le ekasa la, xea adzɔwo, amlɔkoewo, kple
bubuawo, na du gã sia, Babilon.
9 Eye le eme afima, ne miexlẽ agbalẽ xoxoa ɖewo, abe Hislop
ƒe Babilon Eveawo, kple blema ŋutinya geɖeawo la, miakpɔ bena
nufiafia tovo ƒomevi geɖewo nɔ wo si le afima. Nyɔnua ɖe nɔ wo
si le afima, nyemate ŋu ayɔ eƒe ŋkɔ fifia o, ke eya adi ati ƒe ke tɔxɛwo
eye…le anyigba me, atsɔ wɔ mawuwoe. Woxɔe se bena emawoe nye
mawu siwo Yakob tsɔ le tóa gbɔ, nenem mawu siwo wotsɔ atiwo ƒe ke
kple bubuawo wɔe la ƒe ɖewo, izm suesuewo ko nusiwo me kɔnyinyi
siawo mie tso siwo míekpɔna le xexeame egbe. Ne miade dzesi woƒe
dzɔdzɔme, kple nusiawo ƒe dzɔdzɔme egbe la, enye dzɔdzɔme ɖeka.
10 Eyata, Babilon nɔ anyi ɖe balinyigba nyuie gã ma me le afima,
eye exɔa tsi tso tɔsisi siwo ƒo xlãe la gbɔ Frat Tɔsisi, kple Tigris. Ke
enye agbledenuto gã aɖe. Eye Babilon nye asidu gã aɖe. Eye kloe,
be woakpe dua ɖo la, anɔ abe agbadroƒe alafa ɖeka kple blaeve ene;
agbadroƒe blaetɔ̃ le akpa sia akpa, nusi awɔe be adidi agbadroƒe alafa
ɖeka kple blaeve kpeɖo. Wogblɔ be mɔwo siwo le Babylonia dua me
la keke de afɔ alafa eve. Gliawo tri de afɔ blaenyi, eye kloe la ekɔkɔ de
afɔ alafa eve sinu. Woate ŋu awɔ tasiaɖamwo ƒe duɖimekeke aƒo xlã
le gliawo dzi, kpakple tasiaɖamwo. Eye wotsɔ akɔbli wɔ agboawo,
eye agboawo ɣemaɣi la woakeke afɔ alafa eve. Eye le dua titina
tututu la fiasã la li, eye fiasa la enye fiazikpui. Eye Frat tɔsisi gã
la sina to dua titina. Ne miade dzesii la, enye abosam ƒe du, elabena
wowɔe ɖe Mawu ƒe Du la nu, sigbe Agbe Tɔsisi si le sisim le Fiazikpui
la ŋgɔ ene. Eye le du sia me la, abɔ dzeaniwo le yame, le gliwo ŋu,
kpeɖo.
11 Eye enye dukɔ gã aɖe si sesẽ ŋutɔ ɣemaɣi, ale gbegbe be eɖu tsã
ƒe xexeame si nɔ anyi wonya la dzi, eye xexe blibo la nɔ adzɔ xem nɛ.
Ede ŋgɔ le dzɔdzɔmenunya me, eye nutovɛ siwo dzɔdzɔmenunya ate
ŋu awɔ la nɔ wo si. Tasiaɖam siwo to yeye la nɔ wo eme, aɖaŋunu

yeyewo, aʋawɔnu sesẽtɔwo kekeake, kple ga nyuitɔwo kekeake. Enye
nusi tɔŋku na xexeame ƒe akpa mamlɛawo.
12 Eye le gli siawo me la, Fia Belsazar enye fia le ɣeyiɣi si me
nudzɔdzɔ sia si ŋuti míele nu ƒom le fiẽ sia la le eme vam. Fia Belsazar,
si ŋuti Biblia gblɔ le be, “Nebukadnezar, enye fofoa,” gake le nyateƒe
me la etɔgbuia ye wònye amesi wòɖɔli, Fia Nebukadnezar.
13 Eye mia dometɔ geɖewo miaɖo ŋku dzi be Nebukadnezar dzie
Trɔs̃ubɔlawo ƒe fiaɖuƒewo dze gɔme tso, eyae nye sika ta la. Eye
eyi Yerusalem, si didi kilometa geɖe tso afima, eye wòɖe aboyo
Yudatɔwo kplɔ va eƒe fiaɖuƒe la me, eye wòwɔ wo kluviwoe, ale
wozãna woƒe dzɔdzɔmenunyalawo kple bubuawo.
14 Tututu abe alesi Russia wɔ esime wòva Germania ene. Eye
susu ma tae tuwówo, kple bubuawo le wo si, dzɔdzɔmenunyala
Germaniatɔ mawo nɔ wo si. Esia tae wode ŋgɔ nenema gbegbe egbe,
woɖe wo aboyo hekplɔ yi afima. Woa ŋutɔwo la, menɔ wo si o,
gake woyi ɖaxɔ nenem nuwo tututu abe alesi Nebukadnezar wɔ kple
Yudatɔwo ene.
15 Eye míekpɔ bena, le ɣeyiɣi sia me la, amedzɔdzɔe aɖe nɔ anyi
si ƒe ŋkɔe nye Daniel, enye Aƒetɔ la ƒe nyagblɔɖila, si wokplɔ yi
aboyo me le ɣemaɣi me. Ewɔ dɔ abe fiavi ene ɖe ɣletivimenunyalawo
katã dzi, kple bubuawo, kple aɖaŋudzelawo kple Nunyalawo, le Fia
Nebukadnezar ƒe fiaɖuɖuɣi.
16 Ke azɔ Belsazar nɔ dzi ɖum. Belsazar nye ame vɔɖ̃i aɖe tɔgbe.
Ɖeko metsɔ ɖeke le eme o.
17 Eye ale Babylonia tɔwo katã, wokpɔ wo ɖokuiwo be yewole
dedienɔnɔ me gbegbe! Kasia woge ɖe agbo mawo me, hedo agboawo
ko la, kpakple gli siwo kɔkɔ de afɔ alafa eve, eye wotri afɔ blaenyi
la, mibu ŋu kpɔ alesi woanya se le wo ɖokui me be yewole dedie le
gli mawo me!
18 Gake miɖo ŋku nusia dzi ko: Meka alesi dzɔdzɔmenunya wɔ be
miele dedie o la, Mawu ƒe asi atu mi ne miewɔ nuvɔ!̃ Dedienɔnɔ ɖeka
koe li, eye eyae le Kristo Yesu me.
19 Azɔ esi wokpɔ wo ɖokuiwo be yewokɔsu ŋutɔ be yewonye dukɔ
si le ŋgɔgbe le xexeame, kpɔɖeŋu blibo, na egbe ƒe ŋkumekɔkɔ
si me míele agbe le, Amerika nyo-glo sia. Eye nye ŋutɔ hã, eɖea
fu nam ɖeƒomevie, gake mele vɔvɔm̃ be míetsɔ nɔnɔme ma ke si
wotsɔ. Bena míeɖo seselelãme be nusiawo le mía si ta, míesusu be,
dzɔdzɔmenunyala nyuitɔwo, kple tu nyuitɔwo, kple atɔmik bɔmbwo,
kple yameʋu siwo ƒua du wu, eye nu ƒomevi aɖe le mía si…Esi míenye
dukɔ gbãtɔ le xexeame ta, míekpɔ mía ɖokui le mɔ aɖe nu be míele
dedie Mawu manɔmee.

20 Enye kpɔɖeŋu nyuia ɖe ŋutɔ. Eye Mawu metrɔna gbeɖe o. Eƒe
nɔnɔme ɖo ɖe nuvɔ̃ gbɔ egbe la gale abe alesi wònɔ tsã ene. Eye
beɖoƒe aɖeke mele afisia o. Negbe le Kristo me ko mianɔ dedie le.
21 Eye le du gã sia me, alesi wobu be mɔnua ɖeke meli, le xexeame,
be aʋakɔ aɖe nava dze du ma dzi o. Gliawo tri hekɔkɔ, eye dɔwɔnu
egbetɔwo le wo si, eye woɖe ɖe vo tso egodo xexeame gbɔ. Gake
beblie wonya be dukɔ seŋta aɖe li woyɔna be Media kple Persia tɔwo,
esi fifia nye Hinduwo tso India, aleke gbegbe womenya nu kura be
le agbadroƒe geɖe tso afima gbɔ la wole tɔsisi la ƒe gowo kum, be
woatrɔ Frat-tɔsisia ƒe mɔ o, ale be woate ŋu azɔ to gliwo te. Esime
wose le wo ɖokuiwo me be yewole dedie! Nenemae wosena ɣesiaɣi.
Ne wose le wo ɖokuiwo me nenema la, ekema woyia dzi nɔ mimlim
le nuvɔ̃ me.
22 Edze sigbe ne amegbetɔ ɖo teƒea ɖe si wòse le eɖokui me be yesu
te le ye ɖokui si la, nuvɔ̃ dzea eléle gɔme. Hame la, dukɔ la, ame ɖeka
ɖesiaɖe, si se le eɖokui me be yemehiã kpekpeɖeŋu tso egodo o la,
nuvɔ̃ dea asi fiaɖuɖu me le eme. Nyateƒee. Eye míade dzesi, hã, bena
ne amewo de asi wo ɖokuiwo kpɔkpɔ be yewo kɔkɔ wu la, enuenu la
nuvɔ̃ gena ɖe eme heɖua wo.
23 Eyata ne wotu agbo mawo la, wosusuna be yewole dedie. Gake
Mawu kpɔa nu tso Dziƒowo! “Eye nuvɔ̃ nye ŋukpe na dukɔ ɖesiaɖe.”
24 Mebia ɖokuinye se, zã sia me be, kpakple míaƒe aʋawɔnu gãwo
katã, kple míaƒe ƒugɔmeʋawɔʋu siwo ɖo atɔm-ŋusẽ, kple míaƒe
yameʋu siwo dzona agbadroƒe alafa geɖewo le aɖabaƒoƒo ɖeka me,
eye gɔ̃ hã, alo, le minuti ɖeka me, siwo gɔ̃ hã ate ŋu ato gbeɖiɖi ƒe
liƒo ŋu ayi. Gake, migaŋlɔ be gbeɖe o gake miaƒe nuvɔw̃o ava tu mi!
25 Eye, le ɣeyiɣi sia me la, wotu agboawo. Eye wosusu be yewoawɔ,
yewoate ŋu anɔ agbe le aglotutu me alesi dzro wo, elabena wole
takpɔkpɔ te. Wonye dukɔ si le ŋgɔgbe, dukɔ bubuawo katã kpɔa wo
sinu hena dzɔdzɔmeŋutinunya kple—kple kpekpeɖeŋu.
26 Eye ale, le ɣeyiɣi ma tɔgbe me ye, fia sia susu be yeawɔ ɣeyiɣi
dzeaniwo ŋudɔ. Eye wòɖo ŋkeke aɖe si wòle ɣeɖuɖuzã gãa ɖe ɖu
ge, alo, abe alesi magblɔ ene la, egbeŋkeke ƒe rock-and-roll; menye
naneke wu ema o. Eye ale wòɖo ɣeyiɣia, eye wòkpe ame xɔŋkɔwo
katã, asrafowo kple aʋafiawo katã, kple nyɔnu srɔt̃ɔwo katã kple
ahiãviwo.
27 Azɔ, ahiãvi la gbolo aɖe si le se nu ko wònye. Eye ɖe miekpɔe be,
ne amegbetɔ kpɔ be yesu te le ye ɖokui si la, edea asi mimli le nuvɔ̃
mea?
28 Eye wòƒle aha sesẽ nyuitɔwo si wòate ŋu akpɔ la, hena rock-and-
roll ƒe azã gã sia si ɖu ge wòala. Esusu be yele dedie. Esusu be naneke

meli ate ŋu awɔ vɔ̃ ye o, elabena ele dedie. Eye enɔ azã gã sia ɖum
le abɔawo dometɔ ɖeka me le fiasã la ƒe megbe tututu. Eye esime
wonɔ abɔa me le afima la, ɖewohĩ woɖo atsyɔ̃ nɛ keŋ wònya kpɔ
ŋutɔ, heti klẽdzoviwo ɖe yame keŋ, eye wòkplɔ nyɔnuvi fefewɔlawo
kple nyɔnuwo vɛ be woaɖe modzaka na asrafowo, kple wo dee ƒe
biya kple woƒe weinwo. Ne ema menye rock-and-roll ƒe zãɣeɖuɖu
aɖe egbe o la, nyemenya afisi makpɔ ɖe le o. Nenema tututue. Eye
wodzra nusianu ɖo, hele ɣeyiɣi nyuiwo ŋudɔ wɔ ge.
29 Eye ɖikekea ɖeke mele eme be nyɔnu srɔt̃ɔ geɖewo hã va o.
Wogblẽ wo srɔw̃o ɖe aƒeme abe vidzikpɔlawo ene, esime woyi ɖale
ɣeyiɣi nyuiwo ŋudɔ wɔm. Eye esi alo ekemɛ la, ɖikekea ɖeke mele
eme be vidada aɖe nɔ zɔzɔm to xɔa me, kple vidzĩ aɖe si le dɔ lém,
esime srɔŋ̃utsu muaha la dzo yi ɣeyiɣi nyuiwo wɔ ge o. Ɖeko ɖeka
nye adẽ, eye evelia wuieve ƒe afã.
30 Eye mate ŋu akpɔ wo esime wode asi aha nono henɔ ɣeyiɣi
nyuiwo ŋudɔ wɔm. Eye mesusui kpɔ alesi ʋugbeƒolawo atso ka vavã,
henɔ ʋugbewo ƒom. Eye ɖevi katsiwo le woɖokuiwo dam dze wo
nɔewo dzi. Eye asrafo, siwo mu aha, nɔ nyɔnuwo lém henɔ woƒe tawo
dam ɖe megbe, henɔ nu gbugbɔm na wo eye wonɔ zikpuiwo dzi, le
hura dom, hebu be yewole dedie.
31 Oo, Amerika, Mawu si kpɔ rock-and-roll zãɣeɖuƒe muaha ma la,
le kpɔwòm zã sia me!
32 Ke ɣeyiɣi ka gbegbe wɔm wòanye wòanɔ! Eye mate ŋu asusu
be fia esia le afisia, Belsazar, nye Elvis Presley egbetɔa, ate ŋu awɔ
atsyɔɖoɖo geɖe siwo nɔ wo si la. Kple woƒe agbe vlo nɔnɔwo katã,
ke womenya, be ɣesiaɣi sia katã la, ku mlɔ agboa nu o!
33 Ale esi azã la nɔ edzi yim nyuie, zi geɖe la, abe egbegbe ƒe
Hollywood televizin wɔna gã aɖe woɖo anyi ene la, wosusu be
yewoaɖe alɔme vie kuɖe subɔsubɔ ŋu; nane sigbe Arthur Godfrey ƒe
nudodo ene alo nane nenema ƒe egbegbe tɔ ene, alo Ernie Ford pea-
picker aɖe, yewoaɖe alɔme ɖeƒomevie le mawunyagblɔla ŋu. Gake
Mawu kpɔtɔ le ekpɔm tso Dziƒo! Gake wosusu be yewole agbe le dukɔ
aɖe me si womate ŋu aka asi eŋu o. Gake nusi nèƒã la eyae nàŋe!
34 Minya esia ko, amewo. Ne èɖanye dukɔ, alo hame, alo ame ɖeka
kolia o la, nàŋẽ nusi nèƒã!
35 Eye, esime mate ŋu akpɔ fia sia wòatsi tre, agblɔ be, “Milala
vie, ɖetugbuiwo, mina míawɔ mawusubɔsubɔ ƒe alɔmeɖeɖe vie le
mawunyagblɔla la ŋu,” alo kple bubuawo.
36 Eye klẽdzoviwo katã le ya ƒom, kple ɖetugbuiawo nɔ gbɔgblɔm
be, “Whoopee! Ɛ,̃ mexɔe se be míadi be míase esia.”

37 Eye asrafo sɔhɛwo dzo dem eme ko abe egbe ƒe ƒewuiviwo ene,
elabena esia menye naneke wu Babilonia egbetɔ o! Menye Amerikatɔ,
gake nenema ke Daniel hã nɔ Babylonia le ɣeyiɣi ma me. Ke ema
menye tsaflatsedodo na nuvɔ̃ o!

Megblɔ na nyɔnuvia ɖe kpɔ be, “Kristotɔ nènyea?”
Egblɔ be, “Mana nànyɛ be, Amerikatɔ menye.”
Megblɔ be, “Ema megblɔ nyaa ɖeke o.” Ɖeke kura o!

38 Dzi dzɔm be menye Amerikatɔ, gake ema meɖo naneke awɔ le
Kristosubɔsubɔ ɖeɖefia me o, ɖekeɖeke o. Ne míewɔ nuvɔ̃ la, míaxe
fe ɖe míaƒe nuvɔw̃o ta, maka ɖe edzi na wò ko.
39 Nyagblɔɖila aɖe nɔ wo si le afima, gake wogbe toɖoɖoe. Gbedeasi
la nɔ wo si, gake wonɔ didim be yewoaɖu fewu le Eŋu.
40 Ne ema menye Amerika egbetɔ o la, nyemenya ɖeke o. Nyanyuie
la le wo si, Nyateƒe la, gake wodina be yewoaɖu fewu le Eŋu.
41 Ale wogblɔ be, “Mina míayi ɖe afima aɖatsɔ mimlila kɔkɔe mawo
ƒe kpluwo, eye mitsɔ wo va afisia, eye miawɔ dzefefe nyui aɖe kplii.”
42 Mawu meɖea mɔ be nuvɔw̃ɔlawo naɖu fewu le Eƒe dukɔ ŋu o!
Miaxe fe ɖe eta, gbeɖeka.
43 Eye woyi ɖatsɔ Aƒetɔ ƒe kpluwo, hetsɔ wo tso gbedoxɔ la me vɛ,
eye woadi be yewoano aha le Aƒetɔ ƒe kpluawo me. Eye esi wokɔ
woƒe Oertel’s 92 alo Pabst Blue Ribbon, ɖe eme, be woawɔ fefe kplii
la, oo, wokpe kɔŋkɔwo kple kpluawo, hede asi enono me, henɔ nu
kom nɔ fewu ɖum le Aƒetɔ ƒe subɔsubɔ la ŋu. Womenya nusi wɔm
wonɔ o.
44 Eye nenema kee nye dukɔ sia hã, fiẽ sia, wonye ɖemanyalawo esi
wogbe Aƒetɔ Yesu Kristo ƒe Gbedeasi la, le Gbɔgbɔ Kɔkɔe ƒe nyɔnyrɔ̃
me, kple woƒe gbugbɔgadzi me.
45 Togbɔ be wonye mawusubɔlawo hã, azɔ ahamula mawo le rock-
and-roll ƒe azã ma me la, wonye mawusubɔlawo, elabena Biblia gblɔ
bena, “Wokafu woƒe mawuwo.”
46 Eyata nàte ŋu anye mawusubɔla ale gbegbe, evɔ ada ƒu! Ele teƒe.
Menye anukwareɖiɖi ye o. “Amea ɖewo ƒe mɔ dzɔna le wo ŋkume,
gake eƒe nuwuwu enye ku ƒe mɔ.” Ale dukɔa ƒe hame gã aɖe nɔ wo
si, kple kɔnyinyi si woate ŋu asubɔ, eye woɖu fewu le Mawu ƒe nu
kɔkɔewo ŋu.
47 Eye ema nye kpɔɖeŋu ŋutɔ na egbe, fewuɖuɖu le Mawu ƒe nu
kɔkɔewo ŋu. Woyɔa amesiwo, dzea agbagba be yewoanɔ agbe dzadzɛ
si dzɔ la, woyɔa wo be “tsigãdzitɔwo” alo “mimlila kɔkɔewo,” alo
nuɖiaɖia ŋkɔ aɖe ƒomevi. Eye woyɔa Aƒetɔ la ƒe nunana, siwo zam
Wòle la be gbɔgbɔ makɔmakɔ ƒe dɔwɔwɔ, abe afakala alo gbɔgbɔvɔ.̃

Oo, aleke miate ŋu asi le ʋɔnudɔdrɔ̃ nue? Xɔsetakulawo ƒe ʋu le ɣli
dom ɖe esia ŋu! Ne Mawu medrɔ̃ ʋɔnu dukɔ sia ɖe eƒe egbeŋkeke ƒe
nuvɔ̃ ta o la, ele be Wòafɔ Sodom kple Gomora ɖe tsitre, aɖe kuku
na wo le esi wòtsrɔ̃ wo la ta. Ele teƒe. Ʋɔnudɔdrɔ̃ li na mí godoo! Eye
nukunu gã siawo si miekpɔ mía Ɖela yayra la le wɔwɔm la, wonye
toklãnana ƒe dzesiwo, bena ʋɔnudɔdrɔ̃ la tu aƒe; eye wòto dukɔ sia me
tso akpa ɖeka yi akpa kemɛa, tso Ɣedzeƒe yi Ɣetoɖoƒe, tso Anyiehe
yi Dziehe. Ke wogbe Esia, heɖu fewu le Eŋu, he nya ɖe Eŋu, ŋlɔ Esia
ɖe woƒe nyadzɔdzɔgbalẽwo me abe “abunɛnya ene.” Mibu eŋu kpɔ,
egbeŋkeke ƒe Babilonia!
48 Azɔ esi wonɔ aha nom, nɔ woƒe kpluwo kpem le ahanono me la,
kasia, esime sinima fefewɔla gã sia, si ŋkɔe nye Beltesazar, yina aha
mimi ɖeka no ge le eƒe kplu nu la, eƒe ŋkuwo wɔ sigbe wodo le akpa
me, esi wòtrɔ hekpɔ fiasã la ɖoɖa, elabena ekpɔ, wòtso Dziƒo gbɔna,
Amea ɖe ƒe asi, eye Wòde asi nu ŋɔŋlɔ me ɖe gli la ŋu.
49 Medi be miade dzesi be, Eŋlɔe ɖe akalo dzi. Azɔ, ɖewohĩ woda
akaɖitiawo ɖe adzɔge tso woƒe klẽdzoviawo gbɔ, le afisi wonɔ woƒe
egbegbe rock-and-roll zã ɖum le, eye woƒe kekeliawo nɔ keklẽm ɖe
gli ŋu. Mawu mebea ɖe dzogoe me wɔa nu o!

Le kekeliawo te tututue, Mawu ƒoa nu heɖea zɔ le. Eyata Eƒe
asinuŋɔŋlɔ wɔnuku la nɔ akalo dzi le glia ŋu, le amewo katã ŋku me.
50 Eye fia la anya kpɔe gbã, egbeŋkeke ƒe ahatsɛkala sia, radiodzi
nukokoedonamela, televizindzi fefewɔla. Esi wòkpe kɔŋkɔ la, be
yeano aha, alo kplu la, nusi wòle ɖe asi la, eƒe ŋkuwo do le akpa me,
eye wòdzo nyanyanya. Mesusui nenema. Biblia gblɔ be, “Eƒe ƒuwo
ɖe le wo nɔewo nu.” Kakaɖedzitɔe la edzo nyanyanya, ŋutɔ vavã.
Ne Mawu de asi Eƒe dzesiwo ɖeɖe fia me la, ɣeyiɣia de be woadzo
nyanyanya. Ele teƒe. Eye esi wòde dzesii la, eƒe rock-and-roll ƒe ha la
na be wòdzo nyanyanya.
51 Ke esi wode dzesi asinuŋɔŋlɔ la le gli ŋu la, mate ŋu asusui kpɔ be
aƒenɔ sue si sisi nu ɖe nuto keŋ abe nyemenya nuka o, eye klẽdzoviwo
xɔ eƒe ɖa me katã, wòle eɖokui nyèm, le asrafo muahawo domee la,
gblɔ bena, “Mebia se be nukae le fu ɖem na ŋutsuvi la zã sia me?”
eye wògbɔ fũ.
52 Eye ɖekakpui aɖe lée, hegblɔ be, “Esɔ gbe, na nye kpliwò míaɖu
ɣe si gbɔna.” Eye ʋugbeawo tɔ te.
53 Oo, nuvɔ̃ dukɔ gã sia, ɣeaɖeɣi la wò rock-and-roll la le te tɔ ge!
Ne egbe be yemase mawunyagblɔla ƒe gbe o la, àva se Mawu ƒe asi
le ʋɔnudrɔg̃be gbeɖeka. Gake rock-and-roll la le te tɔ ge, abe alesi
haƒohaawo tɔ te, heƒo, Mate Ɖe, Mawu Ŋu, Mate Ɖe Ŋu, le Titanic me.
Gbeɖeka la miele gbeɖiɖi ma trɔ ge.

54 Eye ʋugbe la tɔ te, eye woɖe ŋku kpɔ woƒe ahatsɛkala la, wo—
woƒe televizindzi wɔnawo dzikpɔla xɔŋkɔ la, ke etsi tre ɖe afima,
eƒe klowo le wo nɔewo ƒom kpakpakpa, esime wòkpɔ nu gã sia nɔ
dzɔdzɔm la, “Tsyoo,” egblɔ be, “gliawo katã le tutu! Nye dzɔlawo le
tsitre ɖe agboa nu, nye ame tiatiawo.”
55 Gake, mikpɔa, menye dzizizi na Mawu be wòato agbo la nu age
ɖe me, alesi miebue o. Eɖi tso Ŋutikɔkɔe me va! Eye Eƒe asi nɔ nu
ŋlɔm ɖe glia ŋu.
56 Eye netsɔnetsɔ esi wònye teƒe kɔŋkume ŋutɔ aɖee ta la, Biblia
gblɔ be eyɔ eƒe afakalawo katã vɛ, ɣletivimenunyalawo, bishɔfwo
katã, dɔkitawo, kple papawo, kple kardinalwo, kple bubuawo. Eye
wògblɔ be, “Azɔ magblɔ na mi, amegãwo, mena mɔnukpɔkpɔ mi be
miɖe gbeƒã eye miwɔ nusi miedi be miawɔ. Miɖe egɔme, nam azɔ,
Numa si le glia ŋu.”
57 Gake alesi tututu wònɔ tsã la, nenema wògale fifia hã,
gbɔgbɔmenuwo memã wo o. Womenya naneke tso Eŋu o. Womenya
alesi woaɖe gbegbɔgblɔ tutɔwo gɔmee o. Womenya naneke tso Dziƒo
gbegbɔgblɔ ŋu o. Eye woƒe nu ku. Womenya naneke tso Eŋu o. Eye
abe alesi wo katã wonɔ tsitre ɖe afima la…
58 Miɖo ŋku dzi, esiae nye Trɔs̃ubɔlawo ƒe fiaɖuƒe la ƒe gegeɖeme.
Eye alesi wòge ɖe eme kple gbɔgbɔmenu la, awu nu hã kple
gbɔgbɔmenu.
59 Gake nenem bishɔfwo kple kardinalwo, kple dɔkita gãwo, mete
ŋu ɖe gbɔgbɔmenuwo gɔme o. Womenya naneke tso Eŋu o. Wokpɔ
woƒe aɖaŋu gbalẽwo katã me, ke womete ŋu kpɔ naneke si asɔ kple
Ema o. Mikpɔea, gbɔgbɔ me wosea gbɔgbɔmenuwo gɔme le. Eye ale
wotsaka keŋ, ke womeganya nusi woawɔ o.
60 Eye mlɔeba la, fianyɔnu sue aɖe, miɖo ŋku dzi be, menɔ rock-
and-roll ƒe azãɖuƒea o, eye mɔnu ɖeka si wòate ŋu anya be nane le
edzi yim la, enye be du va egbɔ bena fia la ʋuʋu keŋ, eye azã la tɔ te.
Ɖewohĩ enye xɔsetɔ ɖɔʋui ɖeka. Eye, le goa ɖe alo bubu me la, enye
amea ɖe si meŋlɔ be o.
61 Eƒu du yi azã la me. Eye esi wòkpɔ egbeŋkeke ƒe
nukokoedonamela la ʋuʋu keŋ, kple eƒe ʋuƒoha la katã la, egblɔ be,
“Oo fia, nɔ agbe tegbee!” Gake menya be eku le ɣemaɣi tututu o.
Egblɔ be, “Nɔ agbe tegbee! Menya be miele nu xam le asinuŋɔŋlɔ ma
si le gli ŋu la ŋu. Eye mekpɔ papa, kple bishɔfwo kple kardinalwo,
kple mawuŋunusɔsrɔ̃ ƒe dɔktawo, ke wo dometɔa ɖeke mete ŋu Xlẽe
o. Gake, O, fia, na magblɔ nyaa ɖe na wò! Ŋutsua ɖe le wò fiaɖuƒe
me, si nya nu kuɖe gbɔgbɔmenuwo ŋu.”

62 Oo, nɔviŋutsu, míele asinuŋɔŋlɔ kpɔm le glia ŋu, egbe, gake
Amea ɖe li si nya nu tso eŋu. Ate ŋu anye be èto ɖɔkita dɔwɔƒe
ɖesiaɖe si le dua me, eye wogblɔ na wò be, “Èle kuku ge.” Gake
Amea ɖe li! Ate ŋu anye be ènyrɔ̃ ɖe nuvɔ̃ me vaseɖe esime wò luʋɔ
le yibɔ abe dzota me ƒe gli ƒoɖiwo ene, eye èle gbesɔsɔ be yeawu ye
ɖokui, esi mɔkpɔkpɔ meli o. Gake Amea ɖe li, eye Eƒe Ŋkɔ enye Yesu!
Enya gbɔgbɔmenuwo. Eye Ele míaƒe Fiaɖuƒea me, elabena míenye Eƒe
Fiaɖuƒe me viwo. Amea ɖe li!
63 Egblɔ be, “Enya gbɔgbɔmenuwo, anɔ ƒe geɖewo va yi la wokpɔ
Mawu ƒe Gbɔgbɔ le eyama me. Eye Gbɔgbɔ nyuia ɖe le esi. Ate
ŋu aɖe drɔẽwo gɔme, ekpɔa ŋutegawo, eye wo dometɔ ɖesiaɖe sɔa
gbe pɛpɛpɛ. Eyata, mègatɔtɔ o, nam minuti ʋeea ɖewo ko eye mana
wòava afisia.”
64 Gbeɖeka la miayɔ Eyama! Ate ŋu anye be teƒe meli na Eyama le
miaƒe aƒe me o. Èxaxa akpa, le televizin kpɔm, le sipa dam, le biya
nom, le rock-and-roll ƒe zãɣeɖuƒewo yim. Gake ɣeyiɣia ɖe li si nàva
yɔ Eyama! Ele teƒe.
65 Ke ale wokplɔ Daniel vɛ. Eye esi wokplɔe gbɔna la…
dzɔdzɔenyenye ƒe mawunyagblɔla wònye, Mawu ƒe ame aɖe!
Nyemate ŋu asusui kpɔ be Mawu ƒe ame nanɔ agbe le teƒe ma tɔgbe
eye maƒo nu tsitre ɖe eŋu o. Gake, mikpɔea, fia la mekpɔ Egbɔ o, susu
ma tae wònɔ nɔnɔme ma si me wònɔ la me.
66 Eye wokplɔ Daniel vɛ, eye wògblɔ be, “Nukaŋuti miaƒe papawo
kple dɔktawo mete ŋu ɖe egɔme na wò o?” Naneke mele wo si woatsɔ
ɖe egɔme o.
67 Ale nukae dzɔ? Daniel gblɔ be, “Oo, Belsazar, ènya nusiawo katã.
Womeɣla wo ɖe wò o.”
68 Eye mele egblɔm na Amerika! Madi be mawɔ, le minuti sia me, be
woase nye gbe. Nusiawo katã mele manyamanya na mi o! Abe alesi
dukɔwo wɔ nuvɔ̃ tsã hewɔ nusi míewɔ la, woda mí le nudanu me,
eye wokpɔ mí be míele hodzoe. Nukae dzɔ ɖe Franse dzi? Nukae dzɔ
ɖe Germania dzi? Nukae dzɔ ɖe dukɔ bubuwo dzi esiwo yi le “wein,
nyɔnuwo, kple ɣeyiɣi dzeaniwo me”? Ewua nu nenema ɣesiaɣi, eye
míevo tso ʋɔnudɔdrɔ̃ me o. Mawu le dzɔdzɔe.
69 Eye wògblɔ be, “Fofowò, ale gbegbe Mawu tsɔe wɔ dukɔ gã aɖe,
gake eŋlɔe be. Eye ewɔ nu ɖeka mawo ke si wɔm nèle, eye Mawu trɔe
wòzu lã wɔadã.” Egblɔ be, “Ènya nusiawo, hafi etsɔ Eƒe kplu kɔkɔewo
heɖe alɔme le wo ŋu.” Mide dzesii. Egblɔ be, “Woŋlɔ nuŋɔŋlɔ la ɖe
gli ŋu, ke ɣeyiɣi sia me la wò fiaɖuƒe la le xexlẽ.” Le gbɔgblɔ bubu
me, “Kpɔ afii, ɖekakpui, wò ŋkekewo le xexlẽ! Woxɔ wò fiaɖuƒe le
asiwò, eye wotsɔe na dukɔ bubu, dukɔ si menya Mawu o, evɔɖ̃i,” esi

baɖa alesi woawo le. Mawu nana be nuvɔ̃ nawɔ aʋa kple nuvɔ.̃ Mebia
ɖokuinye, egbea…
70 Zi ɖeka ma la, mina magblɔ esia gbã, esime wònɔ tsitre ɖe afima,
henɔ nuŋɔŋlɔ ma kpɔm le glia ŋu la, beblie wònya be le agboawo te,
le afima tututu la, wowu dzɔlawo. Eye asrafowo nɔ mɔwo dzi, nɔ
fiasã ŋudzɔlawo wum. Wonɔ atrakpuiawo dzi. Eye nyɔnu mawo nɔ
tsitre ɖe afima, le adzɔge tso wo viwo gbɔ, adzɔge tso wo srɔw̃o gbɔ,
eye srɔŋ̃utsuawo le adzɔge tso wo srɔw̃o gbɔ, wo katã womu aha, nɔ
to ɖom egbeŋkeke me ƒe ɣeɖuɖu aɖe ƒomevi henɔ agbe ɖum. Evɔ
asrafowo nɔ atrakpuiawo dzi, eye le minuti ʋeea ɖewo me la woawu
fia la. Ameha ma katã si mu aha la, dukɔ manyamawu aɖe, si me
abosam le la le wo wu ge. Eye wole awu ɖe ge le nyɔnuawo ŋu,
ɖetugbuiwo kple wo katã, eye woagblẽ wo ŋu le ablɔdzi, emegbe
woalé woƒe afɔkpodziwo, eye woatsɔ woƒe ta aƒo gliwo woakaka,
adzã wo ne wogblẽ wo ŋu le dzodzro me vɔ. Asrafo siwo ƒe tagbɔ
gblẽ, womu aha! Ele ʋɔtru la nu, elabena woda wo kpɔ le nudanu
me, eye wokpɔ wo be wole hodzoe.
71 Ke mebia ɖokuinye, egbe, le míaƒe egbeŋkeke ƒe zɔɖ̃eɖewo katã
me, nukokowo katã kple fewuɖuɖuwo katã si dɔyɔyɔ takpekpewo
ŋu, nukoko kple fewuɖuɖu le Mawu gbagbe la ƒe Hamea ŋu, esi
wole yiyim abe alesi Biblia gblɔe be woawɔe ene, “Ame mabunuwo,
amesiwo doa wo ɖokui ɖe dzi glodzo, mawusosroɖa ƒe nɔnɔme le wo
si, gake wogbe eƒe ŋusẽ la.”
72 Mebia ɖokuinye be, le ŋkeke sia me si míesusu be míele dedie
gbegbe, eye, kasia ko la, míekpɔ bena Russia tsɔ ƒe atɔ̃ le ŋgɔ na mí,
le dzɔdzɔmenunya me.
73 Míeyi azãɖuɖu dzi geɖe akpa, míele tsi ƒum le nuvɔ̃ me akpa.
Hame la le alɔ̃ dɔm ale gbegbe be, megatsɔ ɖeke le eme na gbedodoɖa
takpekpewo o, amewo metsɔ ɖeke le eme o. Woawo, hã, wotsɔ woƒe
gbe ƒo nu tsitre ɖe Mawu gbagbe ƒe Gbɔgbɔ vavã, ŋutɔŋutɔ la ŋu,
womalɔ̃ axɔ wo o.

Wonye kɔmahatsɔŋkɔ gbegbe, do awuwo gbegbe! Ɣeyiɣi mele
wo si na gbedodoɖa takpekpewo o, wole televizinwo kple filmwo
kpɔkpɔ dzi, hele tsaɖiɖiwo dzi, kple le ahamuƒewo kple nuwo me.
Nyateƒee!
74 Esia ate ŋu aɖi tsigãdzi nu, gake eyae nye nusi hiã dukɔ la egbe.
Amewo li fũ tsɔ Nyanyui la alɔgblɔdɔtɔe akpa, hedo aŋesiwuiwo. Ele
be woalée asi ƒuƒlu kple Gbɔgbɔ Kɔkɔe. Nyateƒetɔe!
75 Billy Graham gblɔ, anɔ kwasiɖa ɖeka alo eve esi, le eƒe
gbedeasiawo dometɔ ɖeka me, egblɔ be, “Dukɔ sia ate ŋu azu Russia
ŋunɔdu aɖe, ɣesiaɣi si Russia di ko.” Afikae míele?

76 Miaƒle Elvis Presley ƒe agbawo, eye mianɔ aƒe me agbe hame vava
be míase Míelɔ̃ Susie, ŋkeke siawo dometɔ ɖeka! Woda mi le nudanu
me, eye wokpɔ mi hodzoe! Nukae dzɔ? Asinuŋɔŋlɔ aɖe le gli ŋu!
77 Russiatɔwo da sputnik ɖe yame si míate ŋu awɔ naneke le eŋu
o, ele yame tso anyigba gbɔ de agbadroƒe alafa atɔ;̃ eye woawo ate
ŋu aɖo wuieve ƒe afã ɖe Dukɔ Ƒoƒuawo me le minuti blaetɔ̃ siwo ava
la me, eye wòayɔ agblɔ be, “Mina ta, alo le minuti ʋeea ɖewo me
la miazu dzowɔ sɔŋ.” Woate ŋu awɔe. Naneke meli míate ŋu awɔ be
míatɔ te wo o. Woawo si me wòle, kɔmunistetɔ mawumavɔl̃a, ʋu kple
dzi manɔsitɔwo! Emae Mawu zãna tsɔ hea nuvɔ̃ va kekeli nue. Eyae
vavã. Ne miexlẽ Biblia le, Nyaɖeɖefia nu la Russia wòle be wòawɔe.
Nyemele…Mi nyagbɔgblɔɖi fialawo miate ŋu ato vovo tso Ema gbɔ
faa, gake milala ko vaseɖe esime wòawu nu. Tameɖoɖo ma tututu
tae woda Rɔsia ɖe afisia ɖo. Bibliae gblɔe.
78 Azɔ mikpɔ ɖa mɔzɔhati aɖe le esi. Míedi be míada ɖeka ɖe yame
nyitsɔ zãme, míesusu be míate ŋu awɔ tututu abe woawo ene; ekɔ yi
dzi afɔ etɔ̃ ko tso anyigba, eye wotsi. Rock-and-roll kple nuvɔ̃ sɔgbɔ
akpa! Woda mí le nudanu me, eye wokpɔ mí be míele hodzoe. Mawu,
nakpɔ nublanui!
79 Nuka wɔ ge míala? Nukae adzɔ ne woɖo sputnik mawo ɖe yame
kple tu wowówo, hegblɔ be, “Mina ta, alo le minuti atɔ̃ me la miazu
ʋuʋudedi sɔŋ”? Ele eme ƒã be, míaƒe dziɖuɖua, be wòaɖe agbewo ta
la, ana ta. Numa ko woate ŋu awɔ.
80 Ekema nukae adzɔ ɖe mi Amerikatɔa ɖewo dzi, ɖe mí katã si
afisia dzi, menye afisiae o, gake dukɔa katã gblɔm mele, dukɔa katã
gblɔm mele!
81 Mi ɖetugbui menyɛwu sue siwo nɔa yiyim kple nusisi ɖe nuto
abe rasa seƒoƒo aɖe ƒomevi ene, eye miako mawunyagblɔla aɖe si le
kɔna dzi, le gbeƒã ɖem Nyanyui la. Eye wò ƒewuivi sue si susu be dzi
le ye si gbegbe be nunya hã megale asiwò naɖu edzi o!
82 Nukae adzɔ ɖe dziwò, papa, wò si nɔna aƒeme le zã me kple dada
anɔ televizin kpɔm, esime adɔmlea le ʋu aɖe me, eye nɔvianyɔnu le
ahanoƒe afiaɖe, le rock-and-roll ɖum le afima? Eye wò èle televizin
kpɔm, hele fewu ɖum le Nyanyui la ŋu!
83 Nukae adzɔ ɖe dziwò, wò hamevi? Aleke ava nye wò nuwuwu?
Ate ŋu anye be wò ŋkɔ le hame gãtɔ wu le dua me, ƒe agbalẽ ɖesiaɖe
me, gake negbe ɖe nèle Aƒetɔ Yesu ƒe Ʋu ƒe dedienɔnɔ te ko, alo nàtsrɔ̃
kple amesiwo le tsɔtsrɔ̃ ge, mɔkpɔkpɔa ɖeke meli na wò o.
84 Nukae adzɔ? sputnik aɖe le yame afima. Ke nukae adzɔ? Dukɔ la
ana ta, tsã ɖe, eya koe anye nu dzeame si dziɖuɖua ate ŋu awɔ.

85 Ekema nukae adzɔ? Hatsotso ɖe hatsotso megbe, meli siwo yɔ
kple asrafowo, yameʋuwo, ƒe hatsotso ɖe hatsotso megbe, woava dze
ɖe dukɔ sia me. Woagblẽ nyɔnuwo le mɔwo dzi. Nuka miawɔ? Azu
wo tɔ. Woaɖe mi do goe le miaƒe aƒewo me, woaxɔ wo zu wo tɔ.
86 Nukae ava dzɔ ɖe mi ɖetugbuiwo, kple mi ɖekakpuiwo, kple
mi katã dzi le ɣemaɣi me? Ele be woaxe fe ɖe nuvɔ̃ ta, meka
dukɔ si wònye, alo amesi wɔe o la, eɖanye ame ɖekae alo dukɔa
ye o la, woaxe fe ɖe eta. Eye ŋutasẽla, mavɔm̃awu, siwo to ge
ɖe glãgɔme wuyaa, kɔmiuniste-srafowo woalé mia srɔw̃o agblẽ wo,
miaƒe ɖetugbuiwo hã, eye miatɔ te ɖi nenema alɔ̃ ɖe dzi, naneke meli
miate ŋu awɔ o.
87 Nukae he numa vɛ? Elabena mieɖo to nenem nuwo tɔgbe abe
televizin ƒe ɖoɖo mawo kuɖe rock-and-roll kple nuvɔ̃ ŋuti, eye
mawunyagblɔla yɔyrɔe fafɛ siwo mate ŋu aɖe gbɔgbɔmenuwo gɔme
o. Asinuŋɔŋlɔ le gli ŋu! Ele teƒe! Eye woda mí le nudanu me, eye
wokpɔ mí be míele hodzoe.
88 Ɣekaɣie ema ate ŋu ava me? Hafi ŋu nake etsɔ ŋdi. Amekae atɔe
te? Mitee kpɔ. Biblia gblɔ be ava me.
89 Gake mina magblɔ na mi, ema maka Mawu gbagbe la ƒe Hamea
ŋu akpɔ o, míadzo le ɣemaɣi!
90 Eyata, xɔñyewo, miɖo to. Ne numa te ɖe mia ŋu gbegbe, eye
míekpɔ asinuŋɔŋlɔ le gli ŋu la, naneke meli si ate ŋu atɔ te nusia be
woadzɔ fifia o.
91 Woɖe gbeƒã na Amerika katã, nu wɔnukuwo va me, eye ɣesiaɣi
la, wodzoa fla Etame tututu.
92 Míayi dua ɖe me le afiaɖe ahawɔ nyɔnyɔ,̃ eye míakpɔ dzimetrɔla
blaene le kwasiɖa ɖeka me; eye ne míegatrɔ yi le kwasiɖa adẽ megbe
la, màgakpɔ ene hã o. Ɖɔ ɖe lãwo wovɔ le ta la me. Ðeko Mawu ɖe
amesiwo sinu Wòtia. Eye ne ame mlɔetɔ ma ge ɖe eme la, emae atu
ʋɔtru la ke ewu nu.
93 Ekema naneke megasusɔ wu ʋɔnudɔdrɔ̃ o esime wogbe
amenuveve la. Ke míawoe nye si le mɔa ƒe nuwuwu.

Nu wɔnukuwo le eme vam, amewo le Ekom hele fewu ɖum le
eŋu. Eye nu mlɔetɔ la, Mawu va le Eya Ŋutɔ ƒe ŋusẽ me, le Ye Ŋutɔ
Via lɔlɔã me, be wòawɔ dɔ to Eƒe Hamea dzi, eye wogblɔ bena enye
gbɔgbɔwoyɔyɔ, alo, etso abosam gbɔ. Nuka pɛ agate ŋu asusɔ wu
ʋɔnudɔdrɔ?̃ Ke asinuŋɔŋlɔ enye si le gli ŋu!
94 Gake, ne etu aƒe nenema gbegbe, eye nufiala ɖesiaɖe nya be
Hame la adzo yi Kɔkɔdzoe me hafi Xaxagã la nadze egɔme. Ekema ne
ema tu aƒe nenema gbegbe la, ate ŋu adzɔ hafi ŋu nake etsɔ ŋdi la,

ke ekae kuɖe Kɔkɔdzoe ya ŋu? Egatu aƒe wu ema! Oo, woayra Aƒetɔ
la ƒe Ŋkɔ! Aƒetɔ la ƒe Vava tu aƒe. Woŋlɔ nuŋɔŋlɔ la, eye woŋlɔe ɖe
Biblia me, eye míele agbe be míakpɔe.
95 Ɖe mialɔ,̃ to nye gbe ƒe nyaƒoɖamenu dzi, axɔ Yesu Kristo le
gaƒoƒo sia mea? “Mitrɔ le miaƒe dziwo me, eye woanyrɔ̃ mi,” nenema
Petro gblɔ, “mia dome amesiame, le Yesu Kristo ƒe Ŋkɔ me, hena
miaƒe nuvɔw̃o ƒe keke, eye miaxɔ Gbɔgbɔ Kɔkɔe ƒe nunana; elabena
ŋugbedodo la nye mia, kple mia viwo tɔ, kple amesiwo le adzɔge ʋĩ.
Elabena ŋkɔ bubua ɖeke mele Dziƒoa te si wona amewo, si dzi woato
akpɔ ɖeɖe o.” Negbe ne ènye Kristo tɔ ko! Nàte ŋu anye Metodistetɔ,
Baptistetɔ, Pentekostetɔ, Nazarenetɔ, Katoliko, èbu vaseɖe esi nàtrɔ
zu Kristo tɔ, eye ne Kristo va mewò la, eyae nye Dzidzi yeye to Gbɔgbɔ
Kɔkɔe dzi. Xɔ Eyama fiẽ sia, esime míele gbe dom ɖa.
96 Esime miaƒe tawo le to la, mele esia biam ɖokuinye: Ame nenie
le xɔa me afisia nya be nu gã sia adzɔ? Nàte ŋu ayi ɖamlɔ anyi fiẽ sia
kple srɔw̃ò, eye le ŋdi me la megali o. Wò, vifofo kple vidada, miate
ŋu agbugbɔ nu na mia vi suewo, zã sia me ne woyi anyimlɔƒe, ke etsɔ
ŋdi la aba sue la aɖi ƒuƒlu. Eye miaƒu du ayi mɔdodo dzi, be miakpɔ
nusi adzɔ ɖe Aƒn. Jones dzi, eya hã, bu. Kɔkɔdzoe la tu aƒe, Biblia
gblɔe eme kɔ ƒã.
97 Eye le takpekpe sia me, esi mɔnukpɔkpɔ su asiwò wò abe—abe
ŋutsu nyanu, kple nyɔnu nyanu ene la, nukaŋuti miaɖo to yɔyɔ ma
le miaƒe dzi me, eye miagblɔ be, “Aƒetɔ Mawu, yɔ menye kple Agbe
Mavɔ ma oa.” Elabena, ne wò gbɔgbɔ ganye tagomenunya kokoko la,
èlé ɖe anyigba ŋu. Gake ne Mawu ƒe Gbɔgbɔ, si tso Dziƒo, va wò dzi
me hena wò Gbɔgbɔ Kɔkɔe le mewò la, ne Xaxagã la va la, Gbɔgbɔ la,
Gbɔgbɔ Kɔkɔe, agatrɔ yi Eƒe Wɔla gbɔ, eye wò nàyi Kpakplii. Meka
alesi gbegbe ènye kɔnyila o, mayi o negbe ɖe Nane le eme afima si
akɔ wò yie.
98 Ame neni fiẽ sia, esime miaƒe tawo le to, le gbedeasi sia ƒe ŋku
me, akɔ miaƒe asiwo yi dzi na Kristo, agblɔ be, “Mawu, yɔ menye
kple Wò Gbɔgbɔ Kɔkɔe. Eye ne Nàva la, medi be mayi kpli Wò”? Ɖe
mialɔ̃ akɔ miaƒe asiwo ɖe dzia? Mawu nayra mi, le hamea katã me.
Le nyateƒe me la, ame alafa eve, alo awu hã, kɔ asiwo ɖe yame.
99 Xɔñye nuvɔw̃ɔla, ne mèxɔ Kristo kpɔ o la, ɖe nàlɔ̃ akɔ asi yi dzi
le ɣeyiɣi sia me, agblɔ be, “Aƒetɔ Yesu, kpɔ nublanui nam”? Mawu
nayra wò, aƒenɔ. Mawu nayra wò le afisia, wò si le megbe afima.
Ame bubua ɖe, “Ɖo ŋku dzinye ko, Aƒetɔ.” Mawu nayra wò le afisia,
le afisia. Aƒetɔ nanɔ anyi kpli wò. “Ɖo ŋku dzinye, O Aƒetɔ. Nye
ŋkuwo ʋu fifi laa. Medze sii be ɖewohĩ meʋu eme be menye Kristotɔ
eteƒe didi, gake nyemenya nusi wònye be woagbugbɔ ame gadzi o.
Nyemexɔ Gbɔgbɔ Kɔkɔe kpɔ o.”

100 “Eyaŋuti, ne womegbugbɔ ame dzi o la, mayi Fiaɖuƒe la me le
mɔa ɖeke nu o, alo ate ŋu akpɔ Fiaɖuƒe la gɔ̃ hã o.”
101 Ɖe mialɔ̃ akɔ asi ɖe dzi, agblɔ be, “Kpɔ nublanui nam, Oo Gbɔgbɔ
Kɔkɔe. Eye ne Èva Hamea kɔ ge la, kɔ nye hã”? Mawu nayra wò,
aƒenɔ. Ɖe ame bubua ɖe galia? “Ɖo ŋku dzinye, O Mawu.” Woyra
wò, amegã. Mawu nayra wò, aƒenɔ. “Ɖo ŋku dzinye, O Mawu.” Mawu
nayra wò si le afisia, ɖekakpui. Mawu nayra wò le afima, aƒenɔ. Le
megbe ɖaa, aƒenɔvi, le megbe ɖaa. Eye wò si le megbe afima, aƒenɔ.
“Kpɔ nublanui nam, Oo Mawu, esime mekpɔ asinuŋɔŋlɔ la le gli ŋu.
Menya nu gbegbe,” magblɔ be, “be makpɔ be nusi wogblɔ la tso Biblia
me, fiẽ sia la, nye ŋutinya si gbugbɔ le dzɔdzɔm.”
102 Míeɖo nuwuwu. Naneke meli ate ŋu akpe ɖe ame ŋu o. Nusi atsrɔ̃
xexeame la le nuvɔm̃ea ɖe ƒe asiwo me.
103 Ame ʋeea ɖewo koe susɔ. Àte ŋu anye be wòenye ame mlɔe si
woɖo ɖi be wòava Kristo gbɔ. Ne ame mlɔe ma va la, ʋɔnudɔdrɔ̃ aɖi
anyi; nu ɖeka koe susɔ, eye ate ŋu anye wò. Ɖe nàlɔ̃ axɔ Eyama fiẽ
sia esime míele lalama?
104 Asi blaeve, blaetɔ̃ aɖewo le dzi. Azɔ teƒe mele mía si le afisia be
míawɔ yɔyɔ va vɔsamlekpui gbɔ, be míakplɔ amewo ava ŋgɔgbe afisia
o, elabena teƒe mele mía si o. Gake mabia tso mia si, godoo ɖe, oo,
miɖi anukware eye miaɖo to toklãnana ƒe gbe la. Miɖi anukware
ne miabia Kristo, le afisi mienɔ anyi ɖo la tututu be, “Aƒetɔ, kpɔ
nublanui na, nye nuvɔw̃ɔla, eye nàxɔm hafi mato nublanuikpɔkpɔ
ƒe dometsovɔ la ŋu. Hafi mawu nye amenuveve ŋkeke la nu le nuvɔ̃
me, kpɔ nublanui nam, Aƒetɔ,” eye Awɔe hã.

Azɔ mido gbe ɖa nenema esime mele gbe dom ɖa kpli mi.
105 Aƒetɔ yayra, míele tsitre le nɔnɔme dziŋɔ̃ aɖe me fiẽ sia. Esi
míexlẽ Wò Nya la, míenya be gaƒoƒo ɖesiaɖe kloe la radiowo ate ŋu
awɔ gbeƒãɖeɖe, eye rock-and-roll ƒe haƒohaawo ato ha be Mate Ɖe,
Mawu Ŋu, Mate Ɖe Ŋu, gake gbada ayi ɣemaɣi, ʋɔnudɔdrɔ̃ ɖi anyi.
Wotsɔ tuwo ɖe mía dzi. Gbegblẽ sɔŋ, yi agbadroƒewo ƒe agbadroƒewo,
kple atɔm-ŋusẽwo tɔni tɔni si—siwoe akplɔ nu to anyigba dzi, kple
bubuawo, esia ana be xexea katã nalé dzo. Eye esia le nuvɔm̃ea ɖe ƒe
asi me. Eye Biblia gblɔ be nenema wòava mee. Eye míele asinuŋɔŋlɔ
la kpɔm le gli ŋu.
106 Oo Aƒetɔ Mawu, nyemesu te be mahe Gbedeasi aɖe abe esia ene
vɛ na amewo o. Eye mese alesi gbegbe mele sue, esi metsi tre ɖe
afisia, be madze agbagba le tanya sia tɔgbe ŋu, gake ɖe Nàlɔ̃ atsɔe
kem le alesi le nye akpa dzi la nyemate ŋu awɔe o. Gake hã, tso nye
dzi me la, mebia Wò be nàƒo Gbedeasi la ɖe eme, alesi wò nàdiie, ɖe
woƒe dzi me, elabena mekpɔ be gaƒoƒo la gogo. Ke kpɔ nublanui dzro,



ASINUŊƆŊLƆ ƉE GLI ŊU 15

Mawu, eye ɖe wo dometɔ ɖesiaɖe, nàyɔ wo fũ kple Gbɔgbɔ Kɔkɔe. Eye
na be woanye Viwòwo, siwo eɣla ɖe Wò Mawume ƒe dɔmenyonyo la
me, eye woaxɔ dedienɔnɔ tso Aƒetɔ Yesu gbɔ.
107 Elabena míaƒe dukɔ la mele dedie o, míesusu be míele dedie,
nenema ke Babilonia fiaɖuƒe la hã bue, gake ɣeyiɣi sia katã me la
dukɔ vɔɖ̃i aɖe nɔ dɔ wɔm. Eye dukɔ vɔɖ̃ia ɖe le dɔ wɔm, vaseɖe fifi
esi míenya be wole ŋgɔ na mí, eye míeble ɖe wo si me.
108 Aƒetɔ, hame la le Wò asi me. Woatsrɔ̃ nuwo, gake Wò la nakɔ Wò
Hame la dzoe. Oo Aƒetɔ, xɔ mí ɖe Wò dzikpɔkpɔ te, fiẽ sia. Eye nàyra
mí le Yesu ta; eye Eƒe Ŋkɔ mee míedo gbe ɖa le. Amen.
109 Blewu, hena minuti ɖeka. Minɔ bubudede me.

Gbe vivi bɔkɔ Yesu tsɔ le ame yɔm,
Ele nye kpliwò siaa yɔm…

Esi míele ha la dzim fifia la, miwɔ akɔŋta.
…Ele Agbɔa nu le klalo le dzɔwòm,
Ele nye kpli wò sia dim.
Va aƒe…(Afika? Zɔ va, lia va dzi.)
Wò si ŋu nu te, va aƒe;
Gbe vivi, bɔkɔ, Yesu tsɔ le ame yɔm,
Nuvɔ,̃ Wɔla léé, va aƒe!

[Nɔviŋutsu Branham la ha dzim ɖe gbe me be Gbe-vivi
Bɔkɔɔ—Tala.]
110 Oo, ɖe manye ɣeyiɣi nyuia ɖe be wòadzɔ fifi laa oa! Oo, esɔ gbe,
ɣesiaɣi si Wòsɔ gbe. Amen! Dzi le dzɔyem be menya Eyama. Dzi le
dzɔyem ŋutɔ be ŋutilã xoxo, sia si le ƒoƒom le afisia la, woatrɔ eƒe
nɔnɔme enumake, le aɖabaƒoƒo ɖeka me. Magatrɔ zu ɖekakpui ake,
be manɔ agbe tegbe.

Tsitsiawo azu sɔhɛwo le afima tegbe,
Woatrɔ woƒe nɔnɔme le ɣeyiɣi ɖeka me;
Makumakue, woatsi tre ɖe Eƒe nɔnɔme nu,
Woaklẽ wu ɣe kple Ɣletiviwo.

Gomekpɔkpɔ kae nye si! Mègagbe Eyama o.
Oo, aleke nàdi be Wòagblɔ be, “Ewɔe nyuie,”
Le Ŋkeke Mavɔ ma dzi!
Mèganya Ɖela Lɔlɔã ɖa le wò dzi gbɔ o,
Mègagbe Eyama o. (Na be esia nanye zã la.)

111 Ame nenie lɔ̃ Nɛ kple miaƒe dzi katã, eye miesɔ gbe nenye be
Ava? Oo, ale gbegbe meda akpe! Ɖe miese le mia ɖokuiwo me sigbe
ɖe woklɔ mia ŋu fifia, le eme oa? Nyanyui la, woklɔ mía ŋu kple
Nya la ƒe tsi. Do asi ɖe wò axa dzi, eye nana asi amea ɖe, agblɔ

be, “Mawu nayra wò. Mele sesem le menye nyuie vavã ko. Mawu
nayra wò, mɔzɔla. Mawu nayra wò, nɔvinyɔnu, nɔviŋutsu.” Míenye
mɔzɔlawo le mɔ la dzi.

Le zɔzɔm le mɔ gã xoxo gã la dzi,
Magblɔe le afisiafi,
Enyo nam wu be manye Kristotɔ blemametɔa,

Aƒetɔ,
Wu nusianu si menya.

112 Azɔ esime míele bubudede ƒe ɣeyiɣi sia me la, Mexɔe se be gamea
yi vie akpa be míayɔ gbedoɖameta fli. Mina…Mexɔe se be Gbɔgbɔ
Kɔkɔe kpɔ ŋudzedze, le ame xexlẽme gã sia si gbɔna ɖe Kristo gbɔ
ŋuti. Azɔ kpɔ hamea ɖe kaba ŋutɔ, ne woanyrɔ̃ wò eye nayi ɖe hame
ma me, hame nyuia ɖe si yɔ fũ kple Gbɔgbɔ, eye nanɔ afima zi alesi
nèle agbe.
113 Nukae nye dɔ siwo ŋugbe Kristo do be Yeawɔ? Egblɔ be, “Dɔ
siwo wɔm Mele la, miawo hã miawɔe.” Ekema, Eƒe Anyinɔnɔ le
afisia. Ekema, menya, xɔñyewo, me—menya, ɖikeke ƒe vɔvɔl̃ia ɖeke
manɔmee bena Yesu le afii. Ŋutsua ɖe le afisia, Enye Ŋutsu ma ke si
zɔ le Galilea. Enye Ŋutsu ma ke si ɖe wò kple Eƒe Ʋu, heyɔ dɔ wò
kple Eƒe kabiawo. Eye Ele afisia be yeawɔ dɔ eye yeawɔ nusianu si
Wòwɔ, elabena Enye Aƒetɔ Yesu ɖeka ma ke.
114 Azɔ mina míado gbe ɖa sẽ ko, le ɖoɖoezizi me. Minɔ gbedodoɖa
me esime mele agbagba dzem be makpɔ Gbɔgbɔ Kɔkɔe ƒe susu.
115 Ale, ʋugbe vivi ma, ale gbegbe amesiwo le fuwɔamewo me fiẽ
sia adi be yewoase esiae! Ɖewohĩ amesiwo nɔ anyi ɖe zikpui siwo
dzi mienɔ le zã sia me, se Nyanyui la, heku va yi la, le fuwɔame me
zã sia me, aleke woadi be yewoaganɔ zikpui si dzi mienɔ anyi ɖo
fifia, azɔ gbada yi xoxo.
116 Aƒetɔ, Wò Amesi wɔ Dziƒowo kple anyigba, Wò Amesi dɔ Aƒetɔ
Yesu yayra la ɖe anyigba dzi afii; eye le Eyama mee Gbɔgbɔ la ƒe
blibonyenye nɔ anyi ɖo. Eye Ègblɔ, to Eƒe nuyiwo dzi bena, “Nyee
nye Weinti la, miawo mienye alɔawo. Weinti la ŋutɔ metsea ku o,
ke boŋ alɔawoe tsea ku la.” Medo gbe ɖa, Mawu, be Naɖe Ɖokuiwò
ɖe go fiẽ sia, le mía dome, ale be amesiawo nanya be Gbedeasi si
ƒe gbeƒã woɖe fifia la, tso Gbɔwò, bena Èle toklã nam mí be míanɔ
klalo, eye be ŋkeke mamlɛawo gogo.
117 Dɔlélawo ate ŋu anɔ anyi ɖe afisia, Aƒetɔ. Na ŋusẽ wo, be woate
ŋu akpɔ dɔyɔyɔ, elabena míebia esia hena Mawu ƒe ŋutikɔkɔe. Azɔ,
Aƒetɔ, esime míetsɔ mía ɖokuiwo de asi na Wò, abe Mawu gbagbe
la ƒe Hame ene; hekpɔ, mesusu be, asi ɖesiaɖe si le xɔa me afisia kɔ
ɖe dzi. Eye mebia Wò, fiẽ sia, Aƒetɔ, be nàwɔ nu tɔxɛ aɖe na mí. Eye

na wòava me fifia bena amesiawo nate ŋu atsɔ wo ɖokuiwo ana le
nɔnɔmea ɖe me be Gbɔgbɔ Kɔkɔe naɖe zɔ to wo me, kple xɔse gbegbe,
eye be mate ŋu agblẽ ɖokuinye ɖe Asiwò me, eye Wò nawɔ dɔ to Wò
nunanawo dzi ahaɖo kpe Ɖokuiwò dzi le mía dome, ale bena, ɖewohĩ
amedzrowo anɔ mía dome. Míebia, le Yesu ƒe Ŋkɔ me. Amen.
118 [Nyaƒoka la ɖi ƒuƒlu—Tala.]…efiana amenuveve ɣesiaɣi doŋgɔ
na ʋɔnudɔdrɔ.̃ Medi be mabia tso osɔfowo si ko be woanɔ afima, ado
gbe ɖa. Mina míado gbe ɖa.
119 Eye azɔ, vevietɔ, esi megblɔ mawunya la, ke ɖeko ma—mabia tso
mia si ɖewohĩ mi amesiwo le ŋgɔgbe afisia, alo afisiafi si miele la, be
miade asi nya sia gbɔgblɔ me: Biblia gblɔ bena, “Enye Nunɔla Gã si
ŋu míate ŋu aka kple míaƒe gbɔdzɔgbɔdzɔwo.” Enyo, ekema, ne Enye
Nunɔla Gã si nɔ anyi etsɔ va yi la, Enye eyama ke egbe; ekema Eƒe
nuwɔwɔ ma ke si Wòwɔ etsɔ la, Agawɔe egbe hã ne Enye eyama ke.
Ele teƒea? Eyata ne woate ŋu aka Eŋu fifia la, mika Eŋu kple miaƒe
gbɔdzɔgbɔdzɔwo, eye miana Wòaɖo eŋu na mi.
120 Mibu eŋu kpɔ ko, esime Wònɔ tsitre ɖe amehaa ɖe dome abe
esia ene gbeɖeka la, ŋutsu aɖe zɔ va, eŋkɔ nye Petro, alo eƒe ŋkɔe nye
Simon. Eye Wògblɔ be, “Wò ŋkɔe nye Simon. Enye Yona vi. Gake, tso
fifia dzi la, woayɔ wò be Petro.” Amekae wòva zu? Apostolo lɔlɔã.
121 Esime Filipo kpɔ Natanael, eye wòzɔ va la, Egblɔ nɛ bena, “Kpɔ
ɖa Israelvi aɖe esi si me alakpaa ɖeke mele o,” le gbɔgblɔ bubu me
la, “Kristotɔ, ame ɖianukware.”

Egblɔ be, “Aleke Nèwɔ nyam, Rabi?”
122 Ebena, “Hafi Filipo nayɔ wò, esime nènɔ ati la te la, Mekpɔ wò.”
123 Nyɔnu ʋusisidɔléla ma va. Ekpɔ ameha la.
124 Wosusu be Eƒe dɔwɔwɔwo tso abosam gbɔ, eye wogblɔ le woƒe
dzi me be, “Enye Beelzebul.” Ke Enya woƒe susuwo. Ele teƒea?
125 Egblɔ be, “Nyemewɔa naneke o negbe nusi Fofo la tsɔ Fiam gbã
ko. Eye dɔ siwo wɔm Mele la, miawo hã miawɔe.” Eyata ele be Wòanɔ
nenema, ne Ele dɔ wɔm le Eƒe Hamea me, elabena Eƒe Nyae.
126 Azɔ medi be mabia mi se. Ne le ameha sia me, ne eglo la ame eve
alo etɔ̃ teti li, siwo aƒetɔ la ana be xɔse sɔgbɔ nanɔ wo si be woaka asi
Eƒe awu ŋu, eye Wòatrɔ va le Eƒe Gbɔgbɔ me be wòawɔ pɛpɛpɛ abe
alesi Wòwɔ esime Wònɔ anyigba dzi afii la, ɖe mi katã miakpɔ kɔɖiɖi
ale be miaxɔ Eyama abe miaƒe Dɔyɔla enea? Ɖe miawɔea? Migblɔ be,
“Amen,” ne miawɔe. [Ƒuƒoƒea gblɔ be, “Amen.”—Tala.] Nena Wòava
me dzro, eyae nye nye gbedodoɖa. Azɔ mido gbe ɖa ko. Ke ne mie…

127 Dɔléla nenie le xɔa me afisia siwo di be yewoakpɔ dɔyɔyɔ? Mikɔ
miaƒe asi yi dzi. Le afisiafi, esɔ gbe, dɔléla siwo di be yewoakpɔ
dɔyɔyɔ.
128 Azɔ, ne amea ɖe le xɔ sia me si me…Nyemenya amea ɖeke si
kpɔm mele o.
129 Mesusu be Rosella esi nɔ anyi ɖe afisia, nyɔnuvi sue si nye
ahamula tsã, amesi woyɔ le takpekpe me le afiaɖe, enye ahamula
tsã, eye ɖɔkitawo na ta le eŋu. Eya, esime Aƒetɔ la yɔe la, nyɔnuvi
la nya be nyemekpɔ ye kpɔ alo nya ye o. Eye Aƒetɔ gblɔ eƒe agbe
kple eƒe nɔnɔme la katã nɛ, hegblɔ nɛ bena eƒe lãme aɖɔ ɖo. Ke eyae
nye si le afisia zã sia me, nye Mawu ƒe amenuveve ƒe aboyonu ɖeka.
Enye ahatsunola, vaseɖe esime ɖɔkita ɖesiaɖe ɖe asi le eŋu, gɔ̃ hã
Ahatsunola Ŋkɔmanɔsitɔwo. Menya eya.
130 Gake, le go bubu mea, meka ɖe dzi be nɔviŋutsu sia si le kpɔyem,
si nɔ anyi ɖe afisia tututu do kotu liti la, eyae nye nɔviŋutsu si hea
seƒoƒowo vɛ na mí. Mexɔe se be esɔ gbe. Nye—nyemate ŋu aɖo ŋku
eƒe ŋkɔ dzi fifia o. Eva gbɔnye le aƒeme eteƒe medidi o, eya kple
Nɔviŋutsu Boze, Shultz, Nɔviŋutsu Shultz.
131 Le eya godo la, mesusu be mekpɔ Nɔviŋutsu Fred Sothmann anɔ
ɣeyiɣi ʋeea ɖe va yi, le afiaɖe le xɔa me, gake meŋlɔ be afisi wònye
fifia. Alekee hã, enɔ, enɔ afiaɖe le afisia.
132 Ke nye—nyemeganya ame bubua ɖeke o. Gake Mawu nya mi
katã. Ne miado gbe ɖa abia Mawu ko, mido miaƒe xɔse kpɔ.
133 Ke azɔ amea ɖeke nagaʋã azɔ o, minɔ anyi kpoo hena ɣeyiɣi ʋee
siwo ava. (Azɔ Xɔe Se Ko ne nàlɔ.̃) Eye minɔ bubudede me alesi ko
miate ŋui hena ɣeyiɣi ʋeea ɖe, eye minɔ anyi le ɖoɖoezizi me.
134 Mibu eŋu kpɔ ko, Kristo do eƒe ŋugbe. “Esusɔ vie, eye xexeame
megale kpɔ Ye ge o; ke miawo la Miakpɔm, elabena Me…” (“Me,”
menye ame bubu o. Me nye ŋkɔteƒenɔnya.) “…Manɔ anyi kpli
mi vaseɖe xexeame ƒe nuwuwu. Nusiwo wɔm Mele la, miawo hã
miawɔe.” “Yesu Kristo nye eyama ke etsɔ, egbe, yi ɖe mavɔmavɔ me.”
Nyateƒe yea? Ele be wòanye nyateƒe.
135 Enyo, meda akpe geɖe na Aƒetɔ. Medi be…Miate ŋu akɔ ta dzi
ne miedii.
136 Le dzogoe dzi afisia tututu la, aƒenɔ aɖe nɔ anyi ɖe kɔna dzi afisia
tututu. Enye nyɔnu ameyibɔ aɖe. Aƒenɔ, nyemenya wò o. Mawu nya
wò. Gake Kekeli ma le nyɔnu la ƒe tame azɔ. Ele…Ne Aƒetɔ aɖe nusi
nye wò kuxi la fiam, kple nusi ta èle gbe dom ɖa ɖo la, ɖe nàxɔe se be
Aƒetɔ Yesu ye va be yeakpe ɖe ye ŋua? Ele be kuxi aɖe nanɔ dziwò,
alo nane si dim nèle, elabena Ele afima.



ASINUŊƆŊLƆ ƉE GLI ŊU 19
137 Mikpɔea, xɔñyewo, miagblɔ be, “Enyo, nyemele Ekpɔm o.” Ate
ŋu anye be mèle Ekpɔm o. Nyee ŋkuwo le Edzi tututu fifi laa.
Mikpɔea? Nàgblɔ be, “Enyo, Nɔviŋutsu Branham, ne nàte ŋu Akpɔe
kple wò nyanyananuwo la, nye hã, mate ŋui.” Oo, gbeɖe.
138 Paulo kpɔ Esia, ekpɔ Yesu le Kekeli ƒe nɔnɔme me, eye amesiwo li
kplii la womekpɔ Esia o. Mikpɔea? Nunyalawo kpɔ Ɣletivi la, Kekeli
si kplɔ wo la, gake ame bubua ɖeke Mekpɔe o. Amea ɖewo ko wona.
Nunanawo ye.
139 Nyɔnu la tagomebi le eŋu. Ele teƒe. Dzidɔ hã le ŋuwò. Ele teƒe
tututu. Ɖo to, wò ŋkɔ enye, woyɔna wò be “Essie.” Um-hum. Wò
ƒomeŋkɔ enye Upshire. Um-hum, um-hum. Ènɔna Anyiehe Cleveland
Mɔ dzi. Wò adrèsi enye 1264. Ele teƒe tututu. Wò…Èka Nane ŋu,
aƒenɔ. Ènya be menye nye ŋue yeka asi kura o.
140 Nyɔnuvi ma si nɔ anyi ɖe gbɔwò afima, eya hã, le gbe dom ɖa.
Eye ele gbe dom ɖa ɖe ame bubu ta, eye dawò wònye, ke nane gblẽ
le eƒe dzɔfitowo me. Eye ƒomedodo aɖe le wò kple nyɔnu sia si le
afisia dome. Lɔxoyɔviae nènye. Eye wò ŋkɔe nye Margaret. Ele teƒe.
Eye mienɔna teƒe ɖeka. Mekpɔ wò ègbɔna, hege ɖe eme.
141 Nukae nèsusu tso eŋu, amegã, ame evelia si nɔ anyi ɖe afima? Ɖe
èxɔe se be Yesu Kristo nye Mawu ƒe Via? Èxɔe sea? Ne Aƒetɔ aɖe nusi
nye wò kuxi la fiam la, ɖe nàlɔ̃ axɔ Eyama? Dɔmeɖui le ŋuwò. Ele
teƒe. Ne ele teƒe la, tsi tre ɖe wò afɔwo dzi. Esɔ gbe. Mawunyagblɔla
nènye.

“Godoo ɖe,” miagblɔ be, “eƒe nunɔlawo ƒe awu si wòdo la kpɔm
wòle.”
142 Esɔ gbe, tovo na ema la, amea ɖe akpɔ mɔ be nànye
Presbiteriantɔ, gake ènye mawunyagblɔla Pentekostetɔ. Esia le teƒe.
Amen. Wò dzibibi gbɔe wò dɔgbomebi la tso. Edzo. Heyi aƒe me eye
wò lãme lasẽ, nɔviŋutsu. Amen.

Mixɔ Mawu dzi se. Migake ɖi o.
143 Nuka miesusu, wò si nɔ anyi ɖe afisia tututu? Ɛ.̃ Uh-huh. Èxɔe
sea? Èxɔe se be menye Mawu ƒe subɔla? Alo, èle nane dim tso Mawu
gbɔa? Ne Mawu aɖe nusi dim nèle la fiam la, ɖe nàxɔe se be Nukunu
lae le eme vama? Èxɔe se, nusi tututu Yesu agblɔa? [Nɔvinyɔnu la
gblɔ be, “Kple nye dzi katã.”—Tala.] Kple wò dzi katã. Nutete le
ŋuwò, eye nutete la le wò aligo dzi. Ele teƒe. Eye dɔmeɖui hã le ŋuwò.
Esia tso dzibibi ƒe nɔnɔmea ɖe gbɔ. Ele teƒe. Uh-huh. Wò ŋkɔ enye
Eva May, Readman enye wò ƒomeŋkɔ. Ènɔna Mɔ, 1378 Ɣetoɖoƒe Mɔ
13 lia. Esia le teƒe.

Ale be mianya be menye Mawu ƒe subɔla, viwòe nye nyɔnuvi sue
si nɔ anyi ɖe afima. Èdi be woado gbe ɖa ɖe eta. Ʋu le dzadzam ɖe

nyɔnuvi sue la ƒe lãme, eye wòva me nɛ ne dzi dzɔe alo wòfa avi vevie
ŋutɔ. Enye ALE AƑETƆ GBLƆ ESI.

Ŋutsuvi sue ma nye nɔviaŋutsu. Ele teƒe. Ŋutsuvi sue la, hã, èdi
be woado gbe ɖa ɖe eta. Ƒodziɖamenu ɖea fu nɛ, eye eƒe kpekpeme
ɖiɖi ŋutɔ ŋkeke siawo me, hã. Menye nenema? Enye ALE AƑETƆ
GBLƆ ESI.
144 Yevu nyɔnu si nɔ anyi ɖe axawò la, ewɔ abe nane le fu ɖem nɛ.
Èxɔe sea, nɔvinyɔnu? Èxɔe se be Mawu dɔ Ye ŋutɔ Via, Yesu Kristo ɖa,
be wòaɖe gbeƒã na Trɔs̃ubɔlawo ƒe dzidzimea bena Egbɔna kpuiea?
Lametsiwo ƒe dɔ aɖe le fu ɖem na wò, eye dɔgbogã me ƒe dɔa ɖe hã
le ŋuwò, eye nètsia mavo. Wò hã, mètso du sia me o. Ètso Detroit.
Wò nɔmba, afisi nèle, enye 12134 Fandler Mɔ dzi. Ele teƒe. Detroit,
Michigan. Ènye Italiatɔ. Wò ŋkɔe nye Viola P-o-l-o-…Polomba. Uh-
huh. Xɔ Mawu dzi se, eye nàxɔ nusi biam nèle.
145 Nuka miesusu, le go sia me? Miexɔe se kple miaƒe dzi bliboa?
146 Ekae kuɖe wò ya ŋu, aƒenɔ sue si nɔ anyi ɖe afima? Èxɔe se
kple wò dzi katãa, aƒenɔ sue si le vɔvɔnu afima? Enyo, mia dometɔ
ɖesiaɖe, mewɔ naneke o. Nuka miesusu, mi amesiwo le afima…le
egbɔ? Èxɔe se kple wò dzi katã, vinɔ sue si nɔ anyi ɖe afima, le
kpɔyem? Nuka èsusu le eŋuti? Èxɔe se be Aƒetɔ Yesu ayɔ dɔ wò tso
ʋukaŋɔŋlɔdɔ ma si ƒe fu kpem nèle la si mea? Èxɔe sea? Ðewohĩ
àsusu ale, àgaxɔe se wu ne megblɔ na wò be to ɖea fu na srɔw̃ò;
èdi be wòado gbe ɖa ɖe eta. Ele teƒe tututu. Uh-huh. Azɔ èxɔ dzinye
sea? Gbã la, mènɔ egɔme sem o. Ema na ènyɔ̃ ɖeƒomevie ɖe nua ŋu,
elabena ɣemaɣie èxɔ wò dɔyɔyɔ.
147 Èkɔ wò asi yi dzi, wò si le egbɔ, aƒenɔ. Nuka èsusu le eŋuti?
Èxɔe se be Mawu ayɔ dɔ yea? [Nɔvinyɔnu la gblɔ be, “Menya be Ate
ŋui.”—Tala.] Èxɔe sea? Esɔ gbe, ekema wò ƒunukpeƒedɔ la adzo le
dziwò. Ɖe nàte ŋu axɔe sea? Huh?
148 Nukae nèsusu, amegã, wò si ʋuʋu wò asi? Èxɔe se be Mawu ayɔ
dɔ wò dzidɔ la, ahada gbe le ŋuwòa? Èxɔe se be Awɔea?
149 Wò, si nɔ anyi ɖe afima, le ekpɔm, wò hã, èxɔe sea? Èdi be
Mawu…Dzidɔ, le wò hã, ŋuwò, alo? Ɛ.̃ Eye suklidɔ hã, le ŋuwò. Ele
teƒe. Èxɔe se be Mawu ayɔ dɔ yea? Ekema nàte ŋu axɔe.

Mèxɔe se oa? Xɔ Mawu dzi se!
150 Ekae kuɖe gɔme afii ŋu? Wò, amegã, si nɔ anyi ɖe zikpui la ƒe
nuwuwu, èxɔe sea? Ele be nàwɔe. Fifi laa ko èkpɔ dɔyɔyɔ. Wò afɔ le
vewòm, alo oa? Èxɔe se be Aƒetɔ Yesu…Gake èle gbe dom ɖa ɖe ame
bubu ta fifia, nɔviwòŋutsue, eye ele Wisconsin. Ɖeko wòwɔ dɔ nɛ ɖe
eƒe dzɔfitowo me. Wokpa eƒe afã le eŋu. Ele teƒe. Èxɔe sea? Ekema
nàte ŋu axɔ nusi èbia la.

Oo, yayra na Aƒetɔ ƒe Ŋkɔ!
Maka Fui, Maka Fui,
Kafu Alevi Si wowu;
Dukɔwo katã, mi Kafui,
Eƒe Ʋu la koe klɔa ɖiwo keŋ ɖa.

151 Aƒetɔ yayratɔ, gbeɖeka míakpɔ Wò nàtso Dziƒowo ava. Míenya
be Èle afisia fifia le gbɔgbɔme Ŋutilã me, Èɖe Ɖokuiwò fia blibotɔe
na mí. Xexeame mate ŋu axlẽ ema o, Aƒetɔ. Míekpɔ mɔ nɛ gɔ̃ hã o,
elabena Ègblɔ be, “Womegale kpɔ Ye ge o.” Gake míenya bena viwo
le Asiwò siwo ate ŋu akpɔ Wò. Viwo le mía si siwo nya Wò, eye míeda
akpe ɖe eta.
152 Eye míele gbe dom ɖa azɔ be Nàkplɔ nu to xɔ sia me, kple Gbɔgbɔ
Kɔkɔe gã la, eye wòayɔ dɔ dɔléla ɖesiaɖe si le xɔa me afii. Azɔ xɔ
ŋutikɔkɔe na Ɖokuiwò ko, Aƒetɔ. Na be amewo naganɔ anyi ɖe ku me
o, ke boŋ na woatsi tre aklẽ, eye—eye woatsɔ kafukafu kple ŋutikɔkɔe
ana Mawu. Le Yesu ƒe Ŋkɔ me.
153 Ne miexɔ Edzi se la, mitso ɖe miaƒe afɔwo dzi ne miatsɔ kafukafu
Nɛ kple miaƒe dzi katã. Eye dzi nadzɔ mi le Aƒetɔ Yesu me, elabena
Eyɔ dɔ mia dometɔ ɖesiaɖe azɔ, hena Eƒe Mawume ŋutikɔkɔe gã la.
Aƒetɔ nayra mi. Amen. 

